
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
--না এখন থাক, রাত হয়ে গিয়েচে । কাল সকালে আসব-আচ্ছা, নিধুদা। আপনি কেন ছুটি নিন না দিন কতক ? নিধু বিস্ময়ের সুরে বলিল-কেন বল তো ? --আপনি থাকলে বেশ লাগে। এই অজ পাড়াগাঁয়ে মিশবার লোক নেই আর কেউ। আপনি আসেন তবু দুদিন বেশ আনন্দে কাটে। -আমার আবার ছুটি কি ? আমি তো কারো চাকুরি করি না ? -তবে ভালোই তো । এ হ্যািপ্তায় আর যাবেন না-কেমন ? --না গেলে পিসাের নষ্ট হয়ে যাবে যে ! নতুন প্র্যাকটিসে বসে কামাই করা
5( । ।
সেদিন রাত্রে বাড়ি আসিয়া নিধুর আর ঘুমাই হয় না। মঞ্জু তাহাকে থাকিবার জন্য অনুরোধ করিয়াছে। সে থাকিলে নাকি মঞ্জুর ভালো লাগে-মঞ্জুর মুখে এ কথা সে কোনােদিন শুনিবে ইহা বহুদূর নীল সমুদ্রের পারে স্বপ্নদ্বীপের মতো অবিশ্বাস্য ও অবাস্তব। তবুও সে নিজের কানে শুনিয়াছে মঞ্জুই একথা বলিয়াছে। ভোবে উঠিয়া সে বাড়িতে থাকিতে পারিল না। গ্রামের পথে পথে কিছুক্ষণ ঘুরিয়া বেড়াইল। তাহার পর বাড়ি ফিরিয়া পুকুরে স্নান করিয়া আসিল। নিধুর মা বলিলেন-না খেয়ে বেরিও না যেন— --মা, ধোপার-বাড়ি থেকে কাপড় এসেচে ? -কই না বাবা, বিষ্টির জন্যে ধোপা তো আসেনি। এদিন । -আমার ফর্স কাপড় তোমার বাক্সে আছে ? --ছেলের আমার সব বিদঘুটে । কাপড় সব নিয়ে গেলি রামনগরের বাসায়। আমার বাক্সে তোর কাপড় থাকবে কোথা থেকে ? তোর কিছু খেয়াল যদি থাকে ! নিজের কাপড়-চোপড়ের পর্যন্ত খোয়াল নেই। একটি বৌমা বাড়িতে না আনলে

		 এই পাতা শেষ সম্পাদিত হয়েছে ০৬:১২টার সময়, ২৭ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

